
“Malaya Telah Kehilangan Seorang Bangsawan Dan Puteranya Yang Tertinggi”

 Rasa sedih dan duka nestapa atas kehilangan Al-Marhum Yang Maha yang Maha Mulia Seri Paduka Yang di-Pertuan

Agong telah dicatit oleh Perdana Menteri Tengku Abdul Rahman Putra Al-Haj dalam salah satu tulisannya: 
 
  “Malaya telah kehilangan seorang bangsawan dan puteranya yang tertinggi. Sebagai seorang manusia,

baginda sangat digemari dan luas fikiran. Sebagai seorang raja, baginda penuh dengan ketinggian dan 

kebangsawanan, seorang raja yang mengisi syarat-syarat Perlembagaan Beraja. 
 
  “Tidak pernah sekalipun baginda cuba hendak mengganggu perjalanan kerajaan. 
 
  “Sebagai seorang bapa dan suami, baginda adalah seorang yang pengasih dan mempunyai sifat 

kekeluargaan. 
 
  “Pemerintahan baginda telah membawa nama yang harum dan kesenangan serta keamanan di negeri ini. Baginda 

mangkat sebagai seorang Raja Malaya. Inilah balasan yang  paling tinggi diberi Tuhan kepadanya.” 
 
  Mudah-mudahan Allah cucuri rahmat dan dihimpunkan roh baginda di dalam kumpulan ahli al-Jannah. 
 
  Gambar atas: Jenazah Almarhum di Istana Negara hendak diusung ke stesen kereta api. Gambar-gambar 

di sebelah: Jenazah baginda Almarhum sedang diusung dengan sepenuh-penuh kehormatan pada 3 April yang lalu 

untuk dibawa ke Seri Menanti. 
 
  Beribu-ribu rakyat Persekutuan dengan berupa sedih dan sugul telah membanjiri jalan-jalan raya untuk 

memberi penghormatan yang akhir. 

